
Imm. 01  Oqaluuserisassat akuersissutigineri 

Aalajangiineq 

Akuersissutigineqarpoq. 

  02. Allaffeqarfimmiit oqaasiinnartigut paasissutissiissutit 

Imm. 2.1 Allaffeqarfimmiit oqaasiinnartigut paasissutissiissutit 

 

 

- Siulittaasup tugassiorfimmiit apersorneqarsimanera. Innuttaasut nappaassuarmik kræftimik 

eqqugaasimasut pillugit Qeqqata Kommuniani Atugarissaarnermut Ataatsimiititaliami 

ingerlatamik suliani ataasiakkaani il.il. aalajangikkani aalajangiinissamut pisinnaatitsinermik 

suleriaatsit pillugu.   

- Meeqqanik Inuusuttunillu immikkoortortaq Nuummi Siusissukkut Suliniuteqartartut 

seminarertitsineranni peqataasoqarnera. 

- Maniitsumi Allaffimmi sulisut ulluni pingasuni pikkorissarnissaat sap. Ak. Tulliani  

- Sisimiuni utoqqaat angalanissaat 2025 pillugu Allagaatinik takunnissinnaatitaaneq atorlugu 

saaffiginnissut  

- Atugarissaarnermi immikkoortortami sulisoqarneq pillugu paasissutissiineq  

03. Aningaasaqarnermut tunngasut 

 

Imm. 3.1 Atugarissaarnermut immikkoortortamut 2025-mi aggustimut aningaasaqarnikkut 

nalunaarusiaq 

 

 

Journalnr.  06.01.02 

 

 

Tunuliaqutaq 

Atugarissaarnermut immikkoortortap 2025-mi aggustimut qaammatikkaartumik nalunaarusiaq 

matumuunakkut saqqummiuppaa. 

 

Maleruagassatut tunngavigisat 

Qeqqata Kommunianut karseqarnermut naatsorsuuserinermullu malittarisassat. Atugarissaarnermut 

ataatsimiititaliap akisussaaffiinut maleruagassat atuuttut. 

 

Pissutsit atuuttut 

Atuineq ukiumut tamarmiusumut siammaraanni aggustimut atuineq 66,67 procentimiissaaq, 

aningaasanngorlugu annertussusaat 261.036.000 koruunit. 

Nunaqarfiit ilanngullugit Atugarissaarnermut immikkoortortami atuineq 70,64 procentimiippoq, 

261.036.000 koruuninik missingersuutaasunit 276.595.649 koruuniulluni, aningaasanngorlugu 

15.544.694 koruuninik atuivallaarfiulluni 3,97 procentiuvoq, atuivallaarneq maannakkutuulli 

ingerlaannassappat ukiumut atuivallaarneq 23.339.474 koruuniunissaa naatsorsuutigineqarpoq.  

Ukioq kingulleq piffissap taamaalinerani atuineq 263.222.685 koruuninik annertussuseqarpoq, ima 

paasillugu atuivallaarneq 13.372.964 koruuniulluni. 

 

Takussutissiaq 1: Siunertanut Qaffasissuseq 3-mi ingerlatsinermi atuineq 

 
 

 

Ingerlatsinermi 105,96 procentinik aningaasanngorlugu 15.559,649 t.koruuninik 

atuivallaartoqarpoq. 

Atuivallaarneq meeqqanut inuusuttunullu ulloq unnuarlu paaqqinniffinnut kiisalu innarluutilinnut 

immikkoortortami najugaqatigiiffinnut aammalu innarluutillit angerlarsimaffimminiittunut 

attuumassuteqarpoq, ilaatigut utoqqarnut immikkoortortami annikinnerusumik atuisoqarneranik 

aamma takussutissiilluni. 

Takussutissiaq 2: Akissarsiat 

 
 

 

UTOQQAAT INNARLUUTILLILLU 

Missingersuutini sinaakkusiussat: 111.151.000 kr. 

Killiffik: 31. august 2025-mi ataatsimut atuivallaarneq 1,7 mio. koruuniuvoq, atuinermut 

procentinngorlugu 110,4 procentiulluni, tamannalu juulimit 2,86 procent pointimik 

qaffariarneruvoq. Qaffariarnermut akunnermusianik pingasoriarluni akissarsisitsineq kiisalu 

sulinngiffeqarneq patsisaapput. Atuineruneq pingaarnertut SIS Najugaqaqatigiiffik 2 ”Pisoq”, MAN 

Najugaqatigiiffiit, SIS Innarluutilinnut aamma MAN Innarluutilinnut immikkoortortamiippoq. 

Immikkoortuni taakkunani sulilersitsinissamut, attassiinnartitsinissamut aammalu sulisut akornanni 

sulinngitsoortoqangaatsiartarnerani annertuumik unammillernartoqarput. Tamatumunnga 

najugaqartunut sulisunullu sillimaniarneq eqqarsatigalugu innuttaasut immikkut pisariaqartitsisunut 

annertunerusumik sulisoqarnissamik pisariaqartitsineq ilaavoq. Utoqqaat angerlarsimaffiini 

akissarnianut aningaasartuutit juulimut naleqqiullugu 1,25 procent pointit missaanik 

qaffariaateqarpoq, tamannali missingersuutitigut sinaakkutit iluaniippoq. Avataanit 

sulilersitsisoqarnikkut annertunerusumik sulisoqarnikkut patajaannerusoqaleraluartoq Neriusaami 

atorfiit tallimat suli inuttaqanngillat, taamaattumillu suli sulisunik amigaateqartoqarluni. 

 

551040202 SIS Najugaqaqatigiiffik 2 "PISOQ" 

Missingersuutitigut akissarsianut sinaakkutit: 21,4 mio. kr. 

Killiffik: Atuivallaarneq 3,0 mio. koruunit, atuinermut procenti 121,32% 

Nikingasoqarneranut patsisaasoq: Akunnermusialinnut pingasoriarluni akissarsisitsineq, 

sulinngiffeqarneq, atorfiit inuttaqanngitsut arlallit, sulilersitsiniarnermut attassiinnartitsinissamullu 

ajornartorsiorneq, sulinngerit qaffasissut kiisalu paaqqutarinninnissamut nakkutilliinissamullu 

pisariaqartitsineq. 

Missingersuutinut akisussaasunit suliniutit naatsorsuutigisallu: Maannakkut atorfiit 13-it 

inuttaqanngillat, tamannalu avataanit vikarinik annertuumik atuinermik kinguneqarpoq. Vikarinik 

atuisarneq nakkutigineqarpoq aammalu najugaqaqatigiiffinni, najugaqatigiiffinni innarluutillillu 

sannavianni sulisoqarnikkut isumalluutit agguataarneqarput. Innarluutillit sannaviani sulisut 

najugaqaqatigiiffinni suliassanut saqqummiivigineqarput. 

Utoqqarnut inunnullu innarluutilinnut immikkoortortamit oqaaseqaatit: Pisormi aqutsisut sulisut 

allanngorarnerinik annikillisaanissamut, sulinngitsoortarnernik malinnaaneranik, suliffissatut 

pilersaarutit pitsanngorsarnerinut, suliffimmi avatangiisit nukittorsarnissaanut aammalu 

piginnaasanik inerisaanernik ingerlatsinermut suliaqarneranik tapersersorneqarput. 

 

552040301 - MAN Najugaqaqatigiiffik "Najugaqatigiiffiit" 

Missingersuutitigut akissarsianut sinaakkutit: 7,0 mio. kr. 

Killiffik: Atuivallaarneq 1,8 mio. koruunit, atuinermut procenti 137,65% 

Nikingasoqarneranut patsisaasoq: Utoqqarnut inunnullu innarluutilinnut immikkoortumit 

nalinginnaasumik oqaaseqaat takuuk. 

Missingersuutinut akisussaasunit suliniutit naatsorsuutigisallu: Maannakkut atorfiit pingasuupput, 

taakkulu annertunerusumik sulinermut atuinermut kinguneqartitsisuullutik. Maniitsumi sulisut 

innuttaasunik arlalinnik suussusilikkanik aammalu innuttaasunik paaqqutarineqarnissamut 

pisariaqartitsisuusunik sullissinissaminnut ajornartorsiuteqarput, taamaattumillu avataanit 

sulilersitsinissamik pisariaqartitsisoqassalluni. Sulisunut atuinerup pitsanngorsaavigineqarnissaa 

sulissutigineqartuassaaq, missingersuutitigulli ilassuteqarnissaq 

pinngitsoorneqarsinnaarpasinngilaq. 

Utoqqarnut inunnullu innarluutilinnut immikkoortortamit oqaaseqaatit: Sisimiuni vikarinik 

sulisitsisartunik suliffeqarfiit namminersortut marluuneratigut Maniitsumi sulisoqarnikkut 

inissisimanera ajorneruvoq. Sulisussaaleqineq sulisooreersunut artukkiisarpoq annertunerusumillu 

sulinngitsoortarnermik kinguneqarsinnaalluni. 

 

551040100 SIS Inuit innarluutilinnut immikkoortortaq / 552040100 MAN Inuit innarluutilinnut 

immikkoortortaq 

Missingersuutitigut akissarsianut sinaakkutit: 13,8 mio. kr. 

Killiffik: Atuivallaarneq 3,8 mio. koruunit, atuinermut procenti 141,15% 

Nikingasoqarneranut patsisaasoq: Utoqqarnut inunnullu innarluutilinnut immikkoortumit 

nalinginnaasumik oqaaseqaat takuuk. 

Missingersuutinut akisussaasunit suliniutit naatsorsuutigisallu: Sulisunut atuinerup 

pitsanngorsaavigineqarnissaa sulissutigineqartuassaaq, missingersuutitigulli ilassuteqarnissaq 

pinngitsoorneqarsinnaarpasinngilaq. 

Utoqqarnut inunnullu innarluutilinnut immikkoortortamit oqaaseqaatit: Innuttaasunut 

tapersersortinik pisariaqartitsineq annertusiartuinnartoq malugineqarpoq Maniitsumilu 

najugaqatigiiffinni sulisoqarniarneq mianernartumiippoq. 

Killiffik: Atuinermut procenti 110,44 procentiuvoq, aningaasanngorlugu 81.837.801 koruuniulluni 

 

PISORTAANERUP SULISUI 

Missingersuutini sinaakkusiussat: 27714.000 kr. 

Killiffik: Atuinermut procenti 100,41 procentiuvoq, aningaasanngorlugu 18.551.949 koruuniulluni 

 

Angerlarsimaffeqanngitsut unnuisarfiat Maniitsoq. 

Maniitsumi angerlarsimaffeqanngitsut unnuisarfiani sulisut aalajaatsuupput. Ullormut annertuumik 

eqqiaasoqartarpoq, tamannalu qaangiuttoornermut akissarsiaqartitsinermut patsisaavoq. 

Qaangiuttoortarneq annikillisinniarlugu tunginik ataasiartakkanik pisisoqarpoq. 

Sisimiuni Angerlarsimaffeqanngitsut unnuisarfiat 

Maannamut ullormut nakkutilliisut marluusarput. Oktobarip aallaqqaataannit ullormut 

nakkutilliisup ataasiinnanngornissaa naatsorsuutigineqarpoq, taamaalilluni akissarsianut 

aningaasartuutit appariaateqarnissaat naatsorsuutigineqarluni. 

 

MEEQQANUT ILAQUTARIINNULLU 

Missingersuutini sinaakkusiussat: 14177.000 kr. 

Killiffik: Atuinermut procenti 72,27 procentimiippoq, aningaasanngorlugu 6.830.026 koruuniulluni. 

Atorfiit arlaqartut inuttaqanngillat, matumani tullersortitut atorfik ilanngullugu, ilaatigut 

atuinikinnerunermik kinguneqartitsisumik. 

Sulisussarsiorluni allagartaliinerit kingorna qinnuteqaatit marluk tiguneqarput, Sisimiunilu 

Meeqqanut Ilaqutariinnullu immikkoortumi atorfiit marluk 01.09.2025-mi tamarmik 

inuttalerneqarput. Tullersortitut atorfik suli inuttalerneqanngilaq. 

 

Takussutissiaq 3: Akigititanut akiliutit 

 
 

UTOQQAAT INNARLUUTILLILLU 

Missingersuutini sinaakkusiussat: 42320.000 kr. 

Killiffik: 4,6 mio. koruuninik atuinikinneruneq, atuinermut procenti 83,64 procentimiippoq 

Peqqutaasoq: Atuinikinnerunermut naatsorsuutigisamit Sisimiuni inissiinerit ikinnerunerinik 

patsiseqarpoq. Inuusuttunut sisamanut 2024-mi Meeqqanut Ilaqutariinnut immikkoortumut 

nuutinneqartunut missinngersuummi aningaasaliissutinik imaqarpoq. 

Missingersuutinut akisussaasunit suliniutit naatsorsuutigisallu: Immikkoortumi atuinerup 

pitsanngorsarniartuarnissaa ingerlanneqartuassaaq. 

Utoqqarnut inunnullu innarluutilinnut immikkoortortamit oqaaseqaatit: 

Atuinikinnerunissaasinnaasoq annikinnerusoq sinneruttoq immikkoortumut atuiffiunerusumut 

nuutinneqarnissaa siunnersuutigineqarpoq. 

 

MEEQQANUT ILAQUTARIINNULLU 

Missingersuutini sinaakkusiussat: 54687.000 kr. 

Killiffik: Atuinermut procenti 123,84 procentimiippoq, aningaasanngorlugu 45.150.237 

koruuniulluni 

Peqqutaasoq: Naatsorsuutigisamit inissinneqartut amerlanerunerannik peqquteqarpoq aammali 

paarsinersiutinut akileeraarutinit isertitaneersuullutik. 

Missingersuutinut akisussaasunit suliniutit naatsorsuutigisallu: Angerlartitsinerit 

periarfissaatinniarlugit ilaqutariit ataavartumik anguniagaqartumillu nukittorsarnissaat 

sulissutigineqassaaq. 

Oqaaseqaatit. Ukiup sinnerani arlaqarnerusunik angerlartitsisoqassaaq 

Takussutissiaq 4: Ingerlatsinermi aningaasaliissutinik nakkutilliineq 

 
 

UTOQQAAT INNARLUUTILLILLU 

Missingersuutini sinaakkusiussat: 140892.000 kr. 

Killiffik: 2,8 mio. koruuninik atuinikinneruneq, atuinermut procenti 96,98% 

Peqqutaasoq: Utoqqarnut Innarluutilinnullu immikkoortortap ataani immikkuualuttut amerlanerit 

ingerlatsinermut aningaasartuutini atuinikinnerunermik takutitsipput, pingaartumik SIS 

Innarluutilinnut immikkoortortaq aammalu MAN Utoqqalinersialinni siusinaartumillu 

pensionisiani. Illuatungaatigut SIS Utoqqalinersiallit Siusinaartumillu pensionisiallit aammalu 

MAN Innarluutilinnut immikkoortumi atuivallaartoqarnera ersarippoq. 

 

551040100 SIS Innarluutilinnut immikkoortortaq: 

Missingersuutitigut ingerlatsinermut sinaakkutit: 26,2 mio. kr. 

Killiffik: Atuinikinneruneq 3,4 kr. 

Peqqutaasoq: Akigititanut akiliutinut aningaasartuutikinneruneq. 

Missingersuutinut akisussaasunit suliniutit naatsorsuutigisallu: Immikkoortortami atuinerup 

pitsanngorsaaviginissaanut sulissuteqarneq ingerlateqqinneqassaaq. 

Utoqqarnut inunnullu innarluutilinnut immikkoortortamit oqaaseqaatit: Akigititanut akiliutit ataanni 

oqaaseqaatit takukkit. 

552030100 - MAN Utoqqalinersiallit Siusinaartumillu pensionisiallit 

Missingersuutitigut ingerlatsinermut sinaakkutit: 34,9 mio. kr. 

Killiffik: Atuinikinneruneq 1,6 kr. 

Peqqutaasoq: Napparsimmavimmi uninngatitsinermut aningaasartuutit pingaarnertut 

appasinneruneri. 

Missingersuutinut akisussaasunit suliniutit naatsorsuutigisallu: Immikkoortortami atuinerup 

pitsanngorsaavigineqarnissaanut sulineq ingerlateqqinneqassaaq, matumani napparsimmavimmik 

qanimut suleqatiginninneq ilanngullugu. 

Utoqqarnut inunnullu innarluutilinnut immikkoortortamit oqaaseqaatit: Napparsimmaveqarfiup 

immikkoortuani uninngatitsisarneq pinngitsoortinnissaanut anguniagaqartumik 

suliniuteqartoqarpoq, uninngatitsisarnermut aaqqiissut akisunerpaallunilu innuttaasut inuunermi 

pitsaassusaannik ajorseriartitsisarmat. 

 

551030100 SIS Utoqqalinersiallit Siusinaartumillu pensionisiallit immikkoortoq 

Missingersuutitigut ingerlatsinermut sinaakkutit: 44,7 mio. kr. 

Killiffik: Atuivallaarneq 2,8 mio. koruunit, atuinermut procenti 109,44% 

Peqqutaasoq: Missingersuutaasunit inuiaqatigiit ineriartorneratigut pensionisiaqartut 

amerlanerunerinik kinguneqartumik siusinaartumik pensionisianut (2,3 mio. kr.) kiisalu 

utoqqalinersialinnut (0,35 mio. kr) aningaasartuut qaffakkiartortut. 

Missingersuutinut akisussaasunit suliniutit naatsorsuutigisallu: Atuinerup pitsanngorsarnissaanut 

suliaq ingerlateqqinneqassaaq, pingaartumik pensionisialinnut tapeqartitsisarnermut atatillugu, 

missingersuutitigulli ilassuteqarnissaq pinngitsoorsinnaanngitsutut isigineqarpoq. 

Utoqqarnut inunnullu innarluutilinnut immikkoortortamit oqaaseqaatit: Aningaasartuutit 

qaffakkiartortut qulakkeerniarlugit immikkoortumut naammattunik aningaasaliissuteqarnissamut 

pisariaqartitsineq malinnaavigineqassaaq. 

 

552040100 MAN Innarluutilinnut immikkoortortaq: 

Missingersuutitigut ingerlatsinermut sinaakkutit: 17,9 mio. kr. 

Killiffik: Atuivallaarneq 0,5 mio. koruunit, atuinermut procenti 104,28% 

Peqqutaasoq: Tapersersortinut akissarsiatigut aningaasartuutit missingersuutaasunit 

qaffasinnerupput. Innuttaasut angerlarsimaffimminni tapersersortinik pisariaqartitsisut 

amerliartorput aammalu tapersersortinik aalajaatsunik atorfinitsitsiniarnermut unammillernartut 

aningaasaqarnartumiipput. 

Missingersuutinut akisussaasunit suliniutit naatsorsuutigisallu: Sulilersitsineq aammalu sulisunik 

aalajaatsunik attatiinnartitsinissamik ukkataqarneq. 

Utoqqarnut inunnullu innarluutilinnut immikkoortortamit oqaaseqaatit: Naammattunik 

aalajaatsunillu sulisoqarnissamut anguniagaqartumik suliniuteqarnissaq pisariaqarpoq. 

 

MEEQQANUT ILAQUTARIINNULLU 

Missingersuutini sinaakkusiussat: 75668.000 kr. 

Killiffik: Atuinermut procenti 124,57 procentimiippoq, aningaasanngorlugu 62.838.373 

koruuniulluni. 

Peqqutaasoq: Meeqqat inissinneqarsimasut inatsisitigut tikeraarsinnaatitaanernut atatillugu 

angalanermut aningaasartuutit atuivallaarnermut pingaarnertut patsisaapput. Timmisartukkut 

billitsit aammalu hotelini unnuisarfiit akitsorneri patsisaallutik aningaasartuutit qaffariaateqarput. 

Missingersuutitigut akisussaasunit suliniutit naatsorsuutigisallu: Aningaasartuutit appartinniarlugit 

piffissaqarluartilluni tikeraarnissamut angalanissat piniarneqartassapput. Aallarnissamut qaammat 

ataaseq sioqqullugu billet pisiarineranit siusinaartumik pisiaralugit akikinnerusarpoq. Taamaattumik 

ulloq unnuarlu paaqqinniffiit aallarnissamut minnerpaamik qaammatit marluk sioqqutsilluni 

tikeraarnissamut qinnuteqaatinik nassiusinissaannut qinnuivigineqarnikuupput. 

PISORTAANERUP SULISUI 

Missingersuutini sinaakkusiussat: 21952.000 kr. 

Killiffik: Atuinermut procenti 105,53 procentimiippoq, aningaasanngorlugu 15.443.437 

koruuniulluni. 

Peqqutaasoq: 2025-mut missingersuusiornermi nerisassat ineqarnermullu akiliutit assigisaallu 

akitigut qaffakkiartorneri eqqarsaatigineqarsimanngilaq. Ilutigitillugu ikiorsiissutit 

annertussusileriikkat akileraartussaatitaanngornerisigut ineqarnermut tapiissutit 

annikillisinneqarput, taamaalillutillu ineqarnermut tapiissutinut naatsorsuinermut tunngavissatut 

ilanngunneqarlutik. Tamakku missingersuutinut ilanngullugit naatsorsorneqanngillat 

aningaasaqarnermullu piumasaqaataasunut nikingatitsinermik pilersitsillutik. 

 

Missingersuutinut akisussaasunit suliniutit naatsorsuutigisallu: 

Iliuusissatut pilersaarusiorluni oqaloqatiginninnissamut innuttaasunik sullissisut aggersaallutik 

aallartereerput. Tamanna siunissaq eqqarsaatigalugu pisartagaqartut amerlassusaannik 

ikinnerulersitsinermik kinguneqarsinnaavoq. Maluginiarneqassaarli, ineriartornermut 

sunniuteqarsinnaasunik suliniutinik nutaanik ataavartumik aallartitsisoqartarmat. 

 

Oqaaseqaatit: 

Missingersuutitigut unammillernartoqarnera eqqumaffigaarput, taamaattumillu 

tapiiffigineqarnissamut imaluunniit akiitsunut ikiorneqarnissamut qinnuteqaatinik nalilersuisarneq 

sukaterneqarniluuvoq. Aallaavipput tassaavoq periarfissaassalluta kingullerpaaq, tamannalu 

innuttaasut saaffiginninnerini ersarissumik paasissutissiissutigisarparput. 

 

Angerlarsimaffeqanngitsunut Unnuisarfik 

Peqqutaasoq: Innuttaasut unnuisartut akornanni ilai imminnut isumaginissaminnik 

ajornartorsiuteqartut. Taamaattumillu imminnut paaqqutarinissaminnik kaammattorneqartassallutik. 

Ilaat aamma naamasaatikillisimassapput aammalu namminneq pissusilersuutiminnik aqutsinissamik 

unammillernartitaqarlutik, tamannalu annertuumik eqqiaanermik pisariaqartitsinermik 

kinguneqartarluni. 

 

Maniitsumi Angerlarsimaffeqanngitsut Unnuiasarfiani aggustimi unnuisut 

Suiaassuseq Amerlassusii 

Angutit 108 

Arnat 20 

Katillugit 128 

 

Sisimiuni Angerlarsimaffeqanngitsut unnuisarfiat 

Paarnaqutit 1-imi angerlarsimaffeqanngitsut unnuisarfianik matusineq annertunerusumik 

aningaasartuuteqarnermik kinguneqarpoq. Pissutsit ilaat suli inissilluarsimanngimmata 

aningaasartuutaasimasut tamakku suli malugineqarsinnaapput. 

Angerlarsimaffeqanngitsut unnuisarfik inunnit assigiinngitsorpassuarnit atorneqartarmat 

annertuumik eqqiluisaartoqarnissaa pisariaqarpoq. Tamanna eqqiluisaarnermut atortunik 

annertuumik atuinermik kiisalu aningaasartuutit annertunerulerneranik kinguneqarpoq. 

 

Missingersuutinut akisussaasunit suliniutit naatsorsuutigisallu: 

Eqqiluisaarnermut nioqqutinik pisiniarnitsinni akikinnerpaamik nioqquteqartoq 

nassaariniartarparput. 

Oqaaseqaatit: 

Angerlarsimaffeqanngitsut unnuisarfiat Paarnaqutinit Umiivitsiamut nuunneqarnissaanut 

aalajangiinermi aningaasartuutaasussat tamakkiisut ilanngullugit naatsorsorneqanngillat. 

Aningaasartuutaasut qaffariaateqarneratigut maannakkut kingunerisai misigisimalerpagut. 

 

Innersuussut 

 

- Atugarissaarnermut ataatsimiititaliap 2025-mi aggustimut aningaasaqarnikkut nalunaarusiaq 

tusaatissatut tigussagaa. 

Aalajangiineq 

Innersuussut tusaatissatut tiguneqarpoq.  

 

Ilanngussat 

Ilanngussaqanngilaq. 

Imm. 3.2 Atugarissaarnermut immikkoortortamut 2025-mi kvartalit pingajussaannut 

aningaasaqarnikkut nalunaarusiaq 

 

Journalnr. 06.01.02 

 

 

Tunuliaqutaq 

Atugarissaarnermut immikkoortortap 2025-mi kvartalit pingajussaannut aningaasaqarnikkut 

nalunaarusiaq matumuunakkut saqqummiuppaa. 

 

Maleruagassatut tunngavigisat  

Qeqqata Kommunianut karseqarnermut naatsorsuuserinermullu malittarisassat. Atugarissaarnermut 

ataatsimiititaliap akisussaaffiinut maleruagassat atuuttut. 

 

Pissutsit atuuttut 

Atuineq ukiumut tamarmiusumut juunip naanerani atuineq 75 procentimiissaaq. 

Killiffik: Nunaqarfiit ilanngullugit Atugarissaarnermut immikoortortami 2025-mi septembarip 

naaneranut katillugit 308.641.421 koruuniuvoq atuineq 105,10 procentiulluni, tassa imaappoq, 

391.554.000 koruuninik aningaasaliissutaasunit katillugit 19.967.895 koruuninik 

atuivallaartoqarpoq. 

Eqitsit 1-mi takuneqarsinnaavoq, atuivallaarneq ullumikkutut ingerlaannassappat, 391.554.000 

koruuninik missingersuutaasunit aningaasartuutit 411.521.895 koruuninik inerneqassasut, tassa 

imaappoq, missingiummit 14.975.921 koruuninik qaangiisoqarnissaanik siulittuivoq. 

 

Eqitsit 1: Siunertanut Qaffasissuseq 1-4-mi ingerlatsinermi atuineq 

Akissarsiat 

 

Eqitsit 2: Akissarsiat 

 
2025-mut akissarsianut missingersuut 153.042.000 koruuniuvoq, kvartalit pingajuannut 

akissarsianut missingersuut 114,781.500 koruuniusussaagaluarpoq, piviusumilli akissarsianut 

atuinerit katillugit 119.155.844 koruuniulluni, tassa imaappoq, katillugit 4.374.344 koruuninik 

atuineq 103,3 procentimik qaangeeqqavoq. Taamatut ingerlaannartoqassappat akissarsianut 

missingersuutinik qaangeeqqinnerussaaq, taamaalilluni missingiut 5.832.459 koruuninik 

inerneqassalluni 

 

PISORTAANERUP SULISUI 

Akissarsianut missingersuutinut sinaakkutit: 27.714.000 koruunit. 

Killiffik: 20.839.330. Katillugit 53.830 koruuninik qaanngeeqqavoq. Atuineq 100,26 procent. 

Peqqutaasoq: Pissutaasoq pingaarneq Staben MAN Ilaqutariit Stab aamma SIS 

Angerlarsimaffeqanngitsut unnuisarfianniippoq. Taanna MAN Ilaqutariit Stab akissarsianik 

nalimmassaaffigineqarnerinik peqquteqarpoq. SIS Angerlarsimaffeqanngitsunut unnuisarfimmi 

sulisut sulinngittarnerat pissutigalugu paarlatsinik atuisoqarnikuuvoq. 

Missingersuutinut akisussaasunit suliniutit naatsorsuutigisallu: Maannamuugallartoq 

suliniuteqartoqanngilaq. 

 

MEEQQANUT ILAQUTARIINNULLU 

Akissarsiat missingersuutinut sinaakkutit: Kr. 14.177.000. 

Killiffik: Atuineq 8.132.140 koruuniuvoq 2.500.610 koruuninik atuinikinneruffiulluni. 

Peqqutaasoq: Kvartalip pingajuanni atorfinnik inuttaqanngitsoqarpoq. 

Missingersuutinut akisussaasunit suliniutit naatsorsuutigisallu: Atorfiit inuttaqanngitsut 

inuttassarsiorpavut kvartalillu pingajuanni sullissisunik katillugit pingasunik pissarsinikuulluta.  

 

UTOQQAAT INNARLUUTILLILLU 

Akissarsianut missingersuutinut sinaakkutit: 111.151.000 koruunit. 

Killiffik: Atuivallaarneq 7,2 mio. koruunit, atuinermut procenti 108,72% 

Nikingasoqarneranut pissutaasoq: Immikkoortortaq suli sulilersitsiniarnermik, sulisunik 

paarinniinnarnissamut aammalu sulisut sulinngittarnerannik malunnaatilimmik 

unamminartorsiorpoq. Najugaqartunut sulisunullu toqqissisimanissaq isumannaatsuunissarlu 

qulakkeerneqarnissaanut innuttasunut immikkut pisoqartitsisunut sulisut amerlineqarnissaannut 

pisariaqartitsisoqarpoq. Taakku saniatigut sulisunut nukissanut tunngatillugu 

paaqqutarinninnissamut uuttuut pingaarutilimmik aalajangiisuuvoq. Aggustimut sanilliullugu 

akissarsianut aningaasartuutit 14,68 procentpointinik appariaateqarput, tamannalu aggustimi 

akunnermusialinnik pingasoriarluni akissarsititsisoqarneranik peqquteqarpoq. Ukiup sinneranut 

akunnermusialinnik akissarsititsisarneq qaammammut marloriarluni pisassaaq. 

Utoqqarnut inunnullu innarluutilinnut immikkoortortamit oqaaseqaatit: Missingersuutinik 

ingerlatsinermut atatillugu immikkoortortani aqutsisut akissarsianut missingersuuteqartuusut 

tamarmik namminneq immikkoortortaminni akissarsianut aningaasartuutit ilanngullugit 

aningaasaqarnikkut takunnissinaalernissaq anguniarlugu suliaqarput. Ungasinnerusoq isigalugu 

akissarsiani atuinermi pitsaasumik sunniuteqassasoq naatsorsuutigineqarpoq. Taamaattorli sulisunut 

inissisimaneq sulisussanik ilinniarsimasumik qammaanissamik, sulisut paarlakaannerinik, 

annertuumik sulinngitsoortoqartarneranik aammalu innuttaasunut tapersersuinissamut 

pisariaqartitsinerup annertusiartorneranik suli sunnerneqaqqavoq.  

 

Sisimiuni utoqqaat angerlarsimaffaini innarluutilinnullu najugaqaqatigiiffinni sulisuni 

amigaateqarnermi matussusiinissamut paarlattaasartunut suliffeqarfinnik namminersortunik 

marlunnik atuisoqarpoq. Taamaattorli kommunimi suleqataasut arlallit suliffeqarfinni taakkunani 

sulinissartik toqqartarpaat, tamannalu imminermini annertunerusumik unammillernarnermik 

pilertsisarpoq.  Maniitsumi paarlattaasartutut suliffeqarfeqanngilaq tamannalu isumaqarpoq, 

aalajangersimasumik sulisut amerlasuutigut suliffissanut inuttaqanngitsunut 

matussusiisariaqartarlutik. 

 

Immikkoortortamut tamarmut ataatsimoorussaavoq sulilersitsiniarnermi aamma sulisunik 

aalajaatsunik paarinniinnarnissami annertunerusumik pisariaqartitsineruneq.  

 

Akissarsiani malunnaateqarnerpaamik atuivallaarfiusumik Utoqqarnut Innarluutilinnullu 

immikkoortortap ataani immikkoortunik misissuineq tulliuttumi malinnaatitsivoq. 

 

551040202 SIS Najugaqaqatigiiffik 2 "PISOQ" 

Missingersuutitigut akissarsianut sinaakkutit: 21,4 mio. kr. 

Killiffik: Atuivallaarneq 3,2 mio. koruunit, atuineq 119,65 procentimiillu 

Nikingasoqarneranut pissutaasoq: Pisoq sulilersitsiniarnermik, sulisunik paarinniinnarnissamik 

aammalu sulisut sulinngittarnerisa qaffasissusaannik qaffasissunik suli malunnaatilimmik 

unamminartorsiorfiuvoq. Taakku saniatigut najugaqartunut sulisunullu toqqissimanissap 

isumannaatsuunissallu qulakkeerneqarnissaanut innuttasut immikkut pisariaqartitsisut 

eqqarsaatigalugit sulisussanik amerlanerusunik pisariaqartitsisoqarpoq.  

Missingersuutinut akisussaasunit suliniutit naatsorsuutigisallu: Akissasianut aningaasartuutit 

ikilisinneqarnissaat ilutigitillugu suliassat inatsisikkut pisussaaffiusut suliarineqaannarnissaat 

siunertaralugu sulisut suliffissaasa iluani, nukissanik atuilluarnerunissamik aammalu piginnaasanik 

agguataarinermik suliniutinik tigussaasunik aallartitsisoqarnikuuvoq. Taakku saniatigut paarlatsinut 

aningaasartuutit killilersimaarneqarnissaanik kiisalu sulinermi avatangiisinik 

pitsaanerulersitsinissamik, sulisunik paarinniinnarnissamik sulinngitsoortarnerullu 

annikillisinneqarnissaannik anguniagaqarluni sulisoqarpoq.  

Utoqqarnut inunnullu innarluutilinnut immikkoortortamit oqaaseqaatit: Pisormi sulisut 

aningaasartuutillu qaffasissusaat aalajaannerulersinniarlugit tamaviaarluni suli sulisoqarpoq. 

Septembarimi akissarsianut atuineq 2025-mi appasinnerpaavoq, tamatumalu takussutissippaa 

suliniutit aallartinneqartut sunniuteqaleriartortut. 

 

Aalajangersimasumik sulisut akornanni - akunnermusiaqartuni qaammammusiaqartunilu 

qaanngiuttoortarnerup sapinngisamik annikinnerulernissaanik - paarlaallugulu paarlatsinik 

atuisarnissamik ukkataqartumik periusissiamik aallartitsisoqarpoq. Anguniagaasoq tassaavoq 

napparsimalluni sulinngittarnerit apparsarneqarnissaat aammalu aalajangersimasumik sulisunik 

artukkiisarnerup annikillisinneqarnissaa. Taamaattorli qaangiuttoortarneq 

pinngitsuuinneqarsinnaanngilaq, suleqataasut ataasiakkaat najugaqartunut angalanermi 

ingiallortaasutut ilaanneeriarlutik atuuttarmata. 

Ilutigitillugu ullup affaanik atorfinnik pilersitsinissaq sulissutigineqarpoq, taamaalilluni sulisut 

amerlassusiligaanerisa qaangertoorsinnaanerat pinngitsoortinneqassalluni aammalu suleqataasut 

ullup affaani sulinissamut periarfissaqalissallutik. 

 

Aasap ingerlanerani atorfiit arlallit inuttaqarnikuunngillat, tamatumalu akunnermusialinnut 

aningaasartuutit sunnernikuuvaa. Aggustimi paarlattaasartunik atuineq immikkuullarissumik 

qaffasinnikuuvoq, aqutsisumilli aqutsisuaqqanillu eqqartueqatigeereernerup kingorna periusissiamik 

nutaamik suliaqartoqarpoq aammalu paarlattaasartunik atuinermi annertusisamik 

malinnaaviginnittoqalerluni. Inernera qaammammi tullinnguutumi takuneqarsinnaanngoreerpoq, 

tassani paarlattaasartunut aningaasartuutit atuilluartuusumik qaffasissusilimmut appartinneqarlutik, 

naak akunnermusialinnut aningaasartuutit atorfinnut inuttaqanngitsunut suli assingugaluartut, 

takuuk eqitsit ataaniittoq. 

 

 
 

 

552040301 - MAN Najugaqaqatigiiffik "Najugaqatigiiffiit" 

Missingersuutitigut akissarsianut sinaakkutit: 7,0 mio. kr. 

Killiffik: Atuivallaarneq 1,8 mio. koruunit, atuinermut procenti 134,79% 

Nikingasoqarneranut pissutaasoq: Immikkoortortaq sulilersitsinissamik, sulisunik 

paarinniinnarnissamik sulisullu sulinngitsoortarnerannik qaffasissumik malunnaatilimmik 

unamminartorsiorfiuvoq. Ilutigitillugu najugaqartut arlallit tapersersorteqarnerunissamik 

pisariaqartitsipput tamatumalu malitsigivaa sulisoqarniarnermi immikkut artukkerneqarneq. 

Missingersuutinut akisussaasunit suliniutit naatsorsuutigisallu: Najugaqartut 

paaqqutarineqarneruleriartornerat ilutigalugu sulisunik amerlanerusunik pisariaqartitsineq 

qaffassasoq  naatsorsuutigineqarpoq. 

Utoqqarnut inunnullu innarluutilinnut immikkoortortamit oqaaseqaatit: Maniitsumi 

paarlattaasartunik atuinissamut periarfissat killilerujussuupput tamannalu isumaqarpoq, 

aalajangersimasumik sulisuusunit suliffissat inuttaqanngitsut matussusertariaqartarlutik. Taanna 

sulinermi tatineqarnerunerunermik nungujartulernissamullu navianaammik malitseqarpoq. 

Taamaattumik sulisunik aalajaatsunik sulilersitsinissamut paarinniinnarnissamullu 

anguniagalimmik suliniuteqarnissamut pisariaqartitsisoqarpoq, taamaalilluni maannakkut 

sulisoqatigiit artukkerneqarsinnaaneri annikillisinneqarluni. 

551040100 SIS Inuit innarluutilinnut immikkoortortaq / 552040100 MAN Inuit innarluutilinnut 

immikkoortortaq 

Missingersuutitigut akissarsianut sinaakkutit: 13,8 mio. kr. 

Killiffik: Atuivallaarneq 4,1 mio. koruunit, atuinermut procenti 139,9% 

Nikingasoqarneranut pissutaasoq: Innuttasut immikkut immikkut pisariaqartitsisunut akornani 

tapersersorteqarnissamut pisariaqartitsineq malunnaatilimmik qaffakkiartortoq takuneqarsinnaavoq.   

Ilutigitillugu immikkoortortaq sulisussanik sulilersitsiniarnermik, sulisunik paarinniinnarnissamik 

sulisullu sulinngitsoortarnerisa qaffasinnerannik annertuumik unammillernartitaqarnermik 

misigisaqarpoq.  

Missingersuutinut akisussaasunit suliniutit naatsorsuutigisallu: Innuttaasut paaqqutarisariaqartut 

amerlassusaat qaffakkiartorpoq, tamatumalu sulisunut pisariaqartitsinerup qaffasinneruneranik 

kinguneqarpoq. Maannakkut ulloq unnuarlu paaqqinnittarfinni inissanik amigaateqartoqarmat, 

innuttaasut amerlanerusut namminneq angerlarsimaffimminni tapersersorteqartineqarput 

paaqqutarineqarlutillu, tamannalu sulisut nukissaannut pisariaqartitsinermik qaffassaataavoq. 

Utoqqarnut inunnullu innarluutilinnut immikkoortortamit oqaaseqaatit: Tapersersortinik 

pisariaqartitsineq suli qaffakkiartorpoq. Innuttaasut tapersersorteqarnissamut annertuumik 

pisariaqartitsisut napparsimmavimmi, utoqqaat angerlarsimaffinni imaluunniit ulloq unnuarlu 

paaqqinnittarfimmi uninngatinneqartarnissaannik innersuunneqarnissaasa 

pinngitsoortinneqarnissaanut tapersersortinik akuersissuteqarneq pinaveersaataasutut suliniutitut 

atuuppoq. Taamaattumik suliniut inooqataanikkut aningaasaqarnikkullu annertussuseqarpoq 

kisianni ilutigitillugu sulisut nukissaannit  tatisilluni. 

 

Akigititanut akiliutit 

Eqitsit 3: Akigititanik akiliutit 

 
 

Akigitanut akiliutinut missingersuut tamakkiisoq tassaavoq 97.007.000. 2025-mi septembarip 

naaneranut akigititanut akiliutinut missingersuutit katillugit 72.755.250 koruunini 

inissisimasussaagaluarput atuinivilli katillugit 77.435.328 koruuniuvoq, tassa imaappoq 

missingersuutaasunit 4.680.078 koruuninik atuineq 106,43 procentimiilluni qaangeeqqasoqarpoq. 

 

MEEQQANUT ILAQUTARIINNULLU 

Missingersuutinut sinaakkutit: 54.687.000 koruunit. 

Killiffik: Kvartalit pingajuanni atuineq 50.567.712 koruuniuvoq, 123,29 procentimik 

atuivallaartoqarpoq. 

Peqqutaasoq: Atuinerup qaffasinneranut namminersortunut aamma namminersorlutik oqartussat 

ulloq unnuarlu paaqqinnittarfiutaannut aningaasartuutinik kiisalu lloqarfinnit allanit sulianik 

amerlanerusunik tigusaqarsimanermik tunngaveqartumik paarsinersiutit qaffannikuunerannik 

peqquteqarpoq, tamannalu naatsorsuutigisamit aningaasartuuteqarnerunermik malitseqarnikuuvoq.  

Taakku saniatigut paarsinersiutini akileraarutitigut tapiissutinik atuutsitsisoqalernikuuvoq. 

1.806.000 koruuninik inuiaqatigiinnut akuulernissamut piareersartunut inissiamut 

missingersuutitigut nuutsioqarnikuuvoq, taakku inuusuttut malinnaaffigeqqinneqarnerinut 

atorneqassapput. 

Missingersuutinut akisussaasunit suliniutit naatsorsuutigisallu: Missingersuutinut akisussaasut 

atuivallaarnermik annikillisaanissamut ikiuutaasinnaasutut missingersuutini 

nuutsisoqarsinnaanersoq misissorpaat. 

 

UTOQQAAT INNARLUUTILLILLU 

Missingersuutini sinaakkusiussat: Kr. 42.320.000. 

Killiffik: 4,9 mio. koruuninik atuinikinneruneq, atuineq 84,65 procentimiilluni% 

Peqqutaasoq: Atuinikinneruneq ilaatigut missingersuutaasunit peqqinnissaqarfimmi 

uninngatitsinernut aningaasartuutit appasinnerunerannik ilaatigullu naatsorsuutigisamit 

innarluutilinnut inissiisarfinni meeqqanik inissiinerit ikinnerunerunerannik peqquteqarpoq. 

Taamaattorli juunip qiteqqunnerani marlunnik inissiisoqarpoq, tamatuma ukiup affaata kingulliani 

atuinerup qaffannissaanik kinguneqassasoq naatsorsuutigineqarpoq. 

Utoqqarnut inunnullu innarluutilinnut immikkoortortamit oqaaseqaatit: Manna tikillugu 

peqqinnissaqarfimmi amerlanerusunik uninngatitsinissaq pinngitsoortinneqarsinnaasimavoq, 

taannalu sullissisut, utoqqaat angerlarsimaffiata, angerlarsimaffimmi ikiortit, angerlarsimaffinni 

sygeplejerskit, peqqinnissaqarfiup qanigisaasullu akornanni qanimut aamma ingerlalluartumik 

akimortumik suleqatigiinnermik peqquteqarpoq. Suleqatigiinneq taanna innuttaasut nammineq 

angerlarsimaffimminni sapinngisamik sivisunerpaamik angerlarsimaffeqarnerisa taamaaliornikkullu 

inuunermik pitsaasumik aningaasaqarnikkullu oqimaaqatigiisitsinerata paariinnarnissaat suli 

qaffasissumik pingaartinneqarpoq. 

Aningaasaliissutinik nakkutilliineq 

Eqitsit 4 - Ingerlatsinermi aningaasaliissutinik nakkutilliineq 

 
Aningaasaliissutinik nakkutilliinermut missingersuutit katillugit 238.512.000 koruuniupput. 2025-

mi septembarip naaneranut missingersuutit katillugit 178.884.000 koruunini 

inissisimasussaagaluarput atuinivilli katillugit 189.485.577 koruuniuvoq, tassa imaappoq 

missingersuutaasunit 10.601.577 koruuninik atuineq 105,93 procentimiilluni qaangeeqqasoqarpoq. 

 

UTOQQAAT INNARLUUTILLILLU 

Missingersuutinut sinaakkutit: 140.892.000 koruunit. 

Killiffik: 3,1 mio. koruuninik atuinikinneruneq, atuineq 97,07 procentimiilluni% 

Nikingasoqarneranut pissutaasoq: Atuinikinneruneq tamakkiiisoq akigititanut akiliutinut 

aningaasartuutit appasinnerunerinik peqquteqarneruvoq - takuuk Akigitanut akiliutinut 

immikkoortoq. Akigititanut akiliutit ataanni taakkartorneqareersut minillugit malunnaatilimmik 

atuinikinneruffiusut atuivallaarfiusullu immikkoortortat ataani tulleriaarneqarput.  

 

551030202 - SIS Utoqqaat angerlarsimaffiat 

Missingersuutitigut ingerlatsinermut sinaakkutit: 4,8 mio. kr. 

Killiffik: Atuivallaarneq 0,5 mio. koruunit, atuineq 113,72 procentiulluni 

Nikingasoqarneranut pissutaasoq: Peqqinnissaqarfimmik suleqatigiinnissamik isumaqatigiissummik 

akissarsianik tunniussisartuusumik malitsigisaanillu kommunimit akilersinneqartartuusumik 

timigissaasumut akissarsianut aningaasartuutit ingerlatsinerup ataani (suliaqarfinni siunnersortit) 

naatsorsuutinut allanneqartarput.  

Utoqqarnut inunnullu innarluutilinnut immikkoortortamit oqaaseqaatit: Timigissaasumut 

aningaasartuutit matussuserneqarnissaannut akissarsianiit ingerlatsinermut aningaasartuutinik 

nuutsisoqarnissaa pillugu missingersuutinik ingerlatsinermut atatillugu qinnuteqartoqarpoq. 2026-

miit timigissaasumut akissarsianut missingersuutit 551040100 SIS Innarluutilinnut 

immikkoortortamut nuutsinneqassasut siunnersuutigineqarpoq. 

 

551040202 SIS Najugaqaqatigiiffik 2 "PISOQ" 

Missingersuutitigut ingerlatsinermut sinaakkutit: 1,9 mio. kr. 

Killiffik: 0,7 mio. koruuninik atuinikinneruneq, atuineq 53 procentimiilluni% 

Nikingasoqarneranut pissutaasoq: Sukannersumik aningaasanik aqutsinerup malitsigisaanik 

atuinikinneruneq. 

Utoqqarnut inunnullu innarluutilinnut immikkoortortamit oqaaseqaatit: Aningaasartuutivinnik 

agguataarinissamut tapertaanissamut ingerlatsinermit akissarsianut aningaasanik nuutsisoqarnissaa 

pillugu missingersuutinik ingerlatsinermut atatillugu qinnuteqaatigineqarpoq. 

 

551030100 SIS Utoqqalinersialinnut siusinaartumillu pensionisialinnut immikkoortortaq / 

552030100 MAN Utoqqalinersialinnut siusinaartumillu pensionisialinnut immikkoortortaq 

Missingersuutitigut ingerlatsinermut sinaakkutit: 79,6 mio. kr. 

Killiffik: Atuivallaarneq 1,4 mio. koruunit, atuineq 102,3 procentiulluni 

Nikingasoqarneranut pissutaasoq: Inuiaqatigiit ineriartornerisa malitsigisaanik pensioninut tapinullu 

aningaasartutit qaffakkiartortut, tamatumani pensionisiallit amerlassusaat missingersuutinit 

qaangiillutik. 

Utoqqarnut inunnullu innarluutilinnut immikkoortortamit oqaaseqaatit: Septembarimi 

Namminersorlutik Oqartussanit utertitat illoqarfiit akornanni kukkusumik agguataarneqarsimapput, 

tamannalu atuinikinnerunermik atuivallaarnermillu eqqunngitsumik takutitsivoq. Sisimiut suli 

atuivallaarfiuvoq Maniitsorlu atuinikinneruffiulluni. 

 

MEEQQANUT ILAQUTARIINNULLU 

Missingersuutinut sinaakkutit: 75.668.000 koruunit. 

Killiffik: 124 procentmik atuivallaarfiulluni missingersuutit sinneruttut 4.119.288 koruuninik 

annertussuseqarput. 

Peqqutaasoq: Atuivallaarneq annertunerusumik tikeraarluni angalanernut aningaasaliissutiniippoq 

aamma ilaatigut ineqarnermut akiliutinik ikiuunnermut aningaasaqarnikkut ikiuunnissamik 

ilaqartuusumi meeqqat tapersersorneqarnissaanni inatsimmi § 21 naapertorlugu ilaqutariinnut 

meerartalinnut aningaasaqarnikkut ikiuunnissamiinneruvoq.  

Missingersuutinut akisussaasunit suliniutit naatsorsuutigisallu: Atuivallaarneq 

annikillisinneqarnissaanut ulloq unnuarlu paaqqinnittarfiit attaveqarfigineqarnissaat qinnuigalugillu 

angalanissatut pilersaarutaasoq sivikinnerpaamik qaammatinik marlunnik sioqqutsisumik 

tikeraarluni angalanissat pillugit qinnuteqartarnissaat sullissisut ilitsersuunneqarnikuupput. 

Tamatuma saniatigut taamallaat billetsimik ineqarnermillu akikinnerpaamik akiliisarnissarput 

qulakkiissavarput. 

Maannamuugallartoq aningaasaqarnikkut ikiorsiissutit tamaasa unitsinnikuuvagut aammalu 

ikiuutinngikkutta inissiisinnaaneq pisariaqalersinnaasoq, pisariaqalersinnaanera pinngitsoorniarlugu 

pisuni taamaallaat ikiuuttassaagut. 

 

PISORTAANERUP SULISUI 

Missingersuutini sinaakkusiussat: 21.952.000 kr. 

Killiffik: Kvartalit pingajuata nanerata tungaanut missingersuutit kisitsisitaat 16.464.000 

koruunimiissaaq, atuinivik maannakkut 16.230.825 koruunimiippoq, 233.175 koruuninik 

atuinikiffiulluni atuineq 98,58 procentiulluni.  

Peqqutaasoq: SIS Angerlarsimaffeqanngitsunut unnuisarfik Paarnaqutit 1-miit Umiivitsiaq 54-mut 

nuunnikuuvoq. Paarnaqutit 1 kommunip illuutigimmagu siusinnerusukkut ineqarnermut 

attartornermut atuiffeqarnikuunngilaq, nuunnerulli kingorna A/S INI-mut ineqarnermut 

akiliisoqartalernikuuvoq kiisalu aalajangersimasumik sulisuusut sulinngikkaangata paartallaasunut 

aningaasarsianut aningaasartuuteqartoqarnikuulluni. SIS Ikiorsiisarnermut immikkoortortaq 

annertussusileriikkanik pisortatigut ikiorsiissutinut atuineruffiunikuuvoq, kisianni kvartalit 

pingajuata naajartornerani immikkoortortaq sukaterinikuuvoq, taamaalilluni annertussusileriikkanik 

pisortatigut ikiorsiissutinik pisarnissaq ajornarnerulerluni, tassani tamatigut pineqartut 

aningaaserivimmi atuisimanerisa allagartaannik misissuinikkut innuttaasut imminnut 

pilersortuunersut nalilersoqqaartarlutigit. SIS Ikiorsiisarnermut immikkoortortap suli 

malugisinnaavaa, ilaqutariinnik meerartalinni nappaassuarmik kræftimik eqqugaaqqasut arlallit 

Danmarkimi katsorsarneqarlutik uninngasariaqartuusut. 

Missingersuutinut akisussaasunit suliniutit naatsorsuutigisallu: Annertussusileriikkanik pisortanik 

ikiorsiissutinik tunineqarnissamut uppernarsaasoqarnissaa pillugu piumasaqaammi 

sukaterisoqarnissaanut septembarip qaammataata ingerlanerani pisortaanerup sulisui 

suliniuteqarnikuupput, taamaalilluni innuttaasoq ikiorsiissutinik tunineqannginnermini allagaatit 

piumasaqaataasut tamaviisa tunniutussaassavai. 

 

Allaffeqarfiup naliliinera 

Allaffeqarfik aningaasaqarnermik malitsitsinissamik annertuumik ukkataqarpoq aammalu 

missingersuutit iluanniitsitsinissami siuttuunissamut controllerinik aningaasaqarnermullu 

immikkoortortamik suleqateqarluni. Taamaattorli ilaqutariit paarsisartut pillugit akileraarutinut 

tapiissutit inatsisitigut aalajangigaalluni suliniutaammat ukiakkut kingusissukkut ilassutitut 

anigaasaliisoqarnissaanut saqqummiisoqartariaqartoq, taakku saniatigut missingersuutinut 

akisussaasunit naatsorsuutigisatut aningaasaqarnermik sukannersumik aqutsinerup 

malinneqarnissaa suliniutissaapput. 

 

Innersuussut 

 

- Atugarissaarnermut ataatsimiititaliap 2025-mi kvartalit pingajuannut aningaasaqarnikkut 

nalunaarusiaq tusaatissatut tigussagaa. 

 

Aalajangiineq 

Innersuussut tusaatissatut tiguneqarpoq.  

 

Ilanngussat 

Ilanngussaqanngilaq. 

04. Suliassat naliginnaasut 

Imm. 4.1 Utoqqaat angalasarnerinut piumasaqaatit allanngortinneqarneri 

 

 

Journalnr.  43.01.10 

 

 

Tunuliaqutaq 

Utoqqaat angalasarnerinut piumasaqaatit nutaajupput ulloq 16. september 2025-imi 

Aningaasaqarnermut Ataatsimiititaliami akuersissutigineqartut.  

 

Maleruagassatigut tunngavissat  

Kommunalfuldmagt 

 

Pissutsit atuuttut 

Atugarissaarnermut Ataatsimiititaliaq ulloq 30. september 2025-imi immikkut ataatsimiinermini 

aalajangerpoq, Utoqqaat angalasarnerinut piumasaqaatitallanngortinneqassasut imaalillugit 

angalalinnginnermi angalaqataasussat ikinnerpaaffilerneqassasut, angalaqataasussat 

peqataanissaminnut qanoq inikkut kingusinnerpaamik nalunaartoqariissanersoq kiisalu Utoqqaat 

angalanerinut kikkut aaqqissuisuussanersut.  

 

Allanguutit aappalaartumik naqinnilikkamik allanneqarput aammalu qulequtsersorneqarlutik:  

 

Angalanerup siunertaa: 

• Europami angalanermi nuna aalajangersimasoq, isumaqatigiissutigineqarluni 

toqqarneqassaaq.  

• Angalanissaq upernaakkut/ukiakkut aaqqissuunneqassaaq. 

• Angalanissaq kommunimi sulisunik aaqqissuunneqassaaq peqataasussanik 

pisariaqanngitsumik akuliuffigineqassanani. 

Angalanerup sivisususaa: 

•  Angalanissaq ullunik sivisunerpaamik 14-inik sivisussuseqassaaq.  

Kina angalanermut peqataasinnaava 

• Utoqqalinersiallit utoqqalinersiaqalernermi ukioritinneqartut qaangerlugit ukiullit 

taamaallaat peqataasinnaapput.  

• Utoqqaat nammineersinnaassapput paaqqutarineqarnissamillu pisariaqartitsisuunatik, 

innuttaasulli peqataanissamik kissaateqartut pitsorluttuuppata imaluunniit kaasartuakkanik 

atuisuuppata, innuttaasunut tapersersorteqartitsisoqassaaq. Tapersersortinut angalanermut 

aningaasartuutit angalanissamut missingersuutitigut akilerneqassapput.  

• Angalalinnginnermi utoqqaat nakorsaatitugarisimasinnaasaat paasereerneqassapput  

• Aallannginnermi angalanissaq tamaaviat pilersaarusiorneqariissaaq.  

• Qinnuteqartut arlallit siulianiittunik naammassinnittuuppata, taava qinnuteqartut 

siusinnerusukkut peqataanikuunatik siullermeerlutik qinnuteqartut salliutinneqassapput.  

• Angalaniarlutik peqataasussat allattorsimaffiat angalanissaq qaammatit marluk sioqqullugit 

allanngortinneqassanngilaq 

• Angalaqataasut ikinnerpaamik 12-it angalaqataassapput. 

Aningaasaqarnikkut piumasaqaatit: 

• Utoqqaat aningaasaqarnerat aallannginnermi isumageriissapput. Tassunga ilanngullugit:  

o Aallalernermi angalanissaq akilereersimassaaq.  

o Angalanermut akiliutissat naafferartumik akilersorneqarnissaannik 

neqeroortoqarsinnaanngilaq 

o Peqataasussat pisortanut akiitsoqassanngillat. 

 

Angalassasisut: 

• Atugarissaarnermut immikkoortortamit toqqarneqarsimasunik minnerpaamik marlunnik 

angallassisoqassaaq, piumasaqaataanngilarli Atugarissarnermut immikkoortortami 

kommunimiluunniit sulisuunissaat. 

• Angallassisussanut aningaasartuutit Atugarissaarnermut Immikkoortortamit 

akilerneqassapput.  

• Angallassisussat isumaqatigiissutit naapertorlugit aningaasarsiaqartinneqassapput.  

Allaffeqarfiup naliliinera 

Naliliineq unaavoq, piumasaqaatinut allannguutissatut siunnersuutit utoqqaat angalanissaannut 

pilersaarusiornissaq ersarissisippaat takujuminartunngortillugillu.  

 

Innersuussut 

Allaffeqarfiup Atugarissaarnermut Ataatsimiititaliamut akuereqqullugu innersuussutigaa: 

 

• Utoqqaat angalasarnerinut piumasaqaatit allanngortinneqassasut  

Aalajangiineq 

Innersuussut akuersissutigineqarpoq unali piumasaqaatini ilanngunneqassaaq:  

” Angalaneq eqimattatut gruppetut ingerlanneqassaaq.“ 
 

Rachel Ingemannip kissaatigivaa Qeqqata Kommuniata aaqqissuuttaanut piumasaqaatit 

kipparinnerusariaqartut ersarissarneqartariaqartut, innuttaasuniillu Qeqqata Kommuniata 

aaqqissuussinera ataqqineqarnerusariaqartoq.  

 

Ilanngussat 

1. Utoqqaat angalasarnerinut piumasaqaatit allanngortinnissaanut takussutissaq  

05. Sulisoqarnermut tunngasut 

 

Soqanngilaq.   

06. Paasissutissiissutit 

 

Imm. 6.1 Siusinaartumik pensioneqalernissaq pillugu qinnguteqaatinik aalajangiussat 

pillugit paasissutissiineq – kvartalip pingajuat 2025 

 

 

Journalnr.  43.03.00 
 

 

Tunuliaqutaq 

Kommunalbestyrelsi ulloq 23. november 2023 ataatsimiinnermini 2024-mi jannuaarip 

aallaqqaataannit siusinaartumik pensionisiaqalernissamut aalajangiisarnerit pillugit allaffissornikkut 

aalajangiissutigineqartarnissaasa tunniunneqarnissaannut suliamik suliaqarput. Piginnaatitsinermut 

pilersaarummi Atugarissaarnermut ataatsimiititaliaq aalajangiinernik 

paasissutissiivigineqartarnissaa takuneqarsinnaavoq. Qaammatit pingasukkaarlugit qinnuteqaatip 

aallaavigalugit aalajangiinerit Atugarissaarnermut ataatsimiititaliamut allaffeqarfimmit 

saqqummiunneqarput. 

 

Maleruagassatut tunngavigisat 

Siusinaartumik pensionisiat pillugit Inatsisartut inatsisaat pillugu Namminersorlutik Oqartussat 

nalunaarutaat nr. 41, 6. maj 2025-meersoq 

Kommunalbestyrelsip 2023-imi novembarip 23-anni ataatsiminnermi akuersissutigivaa, 

Atugarissaarnermut ataatsimiititaliamut piginnaatitsinermut pilersaarummik 2024-mi januaarip 

aallaqqaataanniit atuutilersumik allannguisoqassasoq (siusinaartumik pensionisiaqalernissamut 

qinnuteqaatit allaffissornikkut aalajangiunneqartassasut). 

 

Pissutsit atuuttut 

Takussutissiaq 1-ikkut nalunaarusiornermut eqitsimmi takutinniarneqarpoq; qinnuteqartut 

amerlassusaat, suliat aallartinneqarsimasut, utaqqinissamut piffissaq, siusinaartumik pensioninut 

qinnuteqarnermi timikkut tarnikkullu pissutaasut suiaassutsinut avinneri, itigartitsissutit, 

nukinginnartumik akuersissutit, suliat Pensionsudvalgimut nassiunneqartut amerlassusaat, 

fleksjobberit kiisalu Qeqqata Kommunianit nuussimasut qassiuneri.  

 

Takussutissiaq 1 ataaniittoq naapertorlugu 2025-p kvartaliata pingajuanni Sisimiuni siusinaartumik 

qinnuteqartut 19-upput Maniitsumilu siusinaartumik pensionisiaqalernissamut qinnuteqartut 11-

upput. 

 

Sisimiuni piffissami siusinaartumik pensionisiaqarnissamut akuersissutigineqartut arfiniliupput, 

tamarmik arnaallutik angutinilu akuersissummik tunniussaqanngilaq. 

Maniitsumi piffissami siusinaartumik pensionisiaqarnissamut akuersissutigineqartut aqqaniliupput, 

taakkunannga arnaq pingasuupput angutillu arfineq marluullutik. 

 

Piffissami Sisimiuni qinnuteqartuni ataaseq itigartinneqarpoq Maniitsumilu itigartitsissuteqarani. 

 

Sisimiuni qinnuteqaatit katillugit tallimat Pensionsudvalgimut tusarniutaanikuupput. Maniitsumi 

qinnuteqaatit katillugit pingasut Pensionsudvalgimut tusarniutaasimapput.  

 

Qinnuteqaatit tamarmik sulisinnaassusermut piginnaasat nakorsamit oqaaseqaatigineqartut, 

pineqartup sulileriannaaneranut imaluunniit sulileriaannaannginneranut Majoriamit naliliineq 

kiisalu kommunimi sullissisumit inuttut pissutsit, nakorsap Majoriallu oqaaseqaataat naliliinermut 

ilanngunneqartut aallaavigalugit nalilerneqarput. Qinnuteqaatit pensionsudvalgimut, 

oqaaseqaammik piniarnermi, ingerlateqqinneqarnissaannut oqaaseqaataasut sulisinnaassutsimullu 

naliliinerit pingaaruteqartuupput. 

 

Qinnuteqaatit ilaat qinnuteqarnermi timikkut tarnikkulluunniit nappaateqarneq patsisaalluni 

sulisinnaassuseqannginneri ersarissuupput. Taamaaliornikkut suliat tamarmik pensionsudvalgimut 

ingerlateqqinneqaqqaaratik sukkanerusumik aalajangiiffigineqarsinnaapput. 

 

Qeqqata Kommunianut tamarmut akuersissutigineqartuni 11-it timikkut ajoquteqarnerit, 

nappaateqarnerit imaluunniit ajoqusersimanerit patsisaapput aammalu tallimat 

akuersissutigineqartut tarnikkut nappaateqarnermik patsiseqarput, akuersissutit katillugit 16-t. 

 

Takussutissaq 1 Sisimiuni Maniitsumilu siusinaartumik pensionisiaqalernissamut qinnuteqarnermut 

takussutissatut eqitsit 

 

 
 

Aningaasaqarnikkut allaffissornikkullu kingunerisinnaasai  

 
Takussutissaq 2 Utoqqarnut aamma siusinaartumik pensionisialinnut immikkoortortamik atuinermut missingersuutit 

pillugit takussutissiaq 

 
 

Takussutissiami 2-mi takuneqarsinnaavoq, Sisimiuni utoqqarnut siusinaartumillu pennsioninut 

missingesuutinik atuineq 44.7 mio. koruuninit missingersuutaasuniit 33.2 mio. koruuninik 

atuisoqarsimasoq, missingersuutini 11.5 mio. koruunit sinnerullutik. Maniitsumi 

mississingersuutaasuniit 34.8 mio. koruuniusuniit 27.8 mio. koruunit atorneqarsimapput, 

missingrsuutini 7 mio. koruunit sinnerullutik. Sisimiuni qaammatini qulinngiluani siullerni 288.584 

mio. koruuninik atuinikinnerusoqarpoq Maniitsumi 1.666.331 koruuninik atuivallaartoqarpoq. 

Maniitsumi atuivallaarnermut pissutaasoq tassaaneruvoq tungnaviusumik aningaasat aammalu 

pensionisialinnut tapit aama aningaasat atorsinnaasatut aalajangersakkanut tapit. 

Allaffeqarfiup naliliinera 

Aamma takussutissiaq 1-imi takuneqarsinnaasutut Qeqqata Kommuniani siusinaartumik 

pensionisiaqalernissamut qinnuteqaatinik Sisimiunut tunngatillugit katillugit suliat 82-t 

Maniitsumullu tunngatillugu suliat 66-it ingerlanneqarsimasut allassimavoq, taakkulu 

aalajangiinissamut tunngavissat paasineqarpata allaffeqarfimmi ingerlaavartumik 

suliarineqassapput.  

 

Qinnuteqaatit suliallu ingerlasut suliarineqarnissaat immikkoortortanut marluusunut suliat arlallit 

suli amigaataapput. 

 

Innersuussut 

Paasissutissat Atugarissaarnermut ataatsimiititaliamut paasissutissiissutigineqartut tusaatissatut 

tiguneqarnissaat innersuussutigineqarpoq 

 

Aalajangiineq 

Innersuussut tusaatissatut tiguneqarpoq.  

 

Ilanngussaq 

Ilanngussaqanngilaq 

Imm. 6.2 Meeqqat, inuusuttut inersimasullu Qeqqata Kommunianit ilaqutariinnut 

paarsisartunut aammalu ulloq unnuarlu paaqqinnittarfinnut piffissami 2025-mi 

juulip aallaqqaataannit septembarip 30-ata tungaanut inissinneqarnikut pillugit 

paasissutissiissut 

 

 

Journalnr.  42.00 

 

 

Tunuliaqutaq 

Atugarissaarnermut immikkoortortaqarfiup qaammatit pingasukkaarnerit tamaasa 

Atugarissaarnermut ataatsimiititaliaq, Aningaasaqarnermut ataatsimiititaliaq Kommunalbestyrelsilu 

Qeqqata Kommuniani meeqqqanik inuusutsinillu ilaqutariinnut paarsisartunut aamma ulloq 

unnuarlu paaqqinnittarfinnut inissinneqarsimas taammalu meeqqanik inuusuttunillu 

nalunaarutiginninnerit amerlassusaat pillugit paasissutissiisartussaavoq. 
 

Maleruagassatut tunngavigisat 

Meeqqanut Inuusuttunullu immikkoortortaq: 

- Meeqqat tapersersorneqarnissaannut Inatsisartut inatsisaat nr. 20, 26. juni 2017-imeersoq 

kingusinnerusukkut allanngortinneqartoq. 

 

Inuit innarluuteqartut  

Inuit innarluutillit tapersersorneqarnissaannut Inatsisartut inatsisaat pillugu Namminersorlutik 

oqartussat nalunaarutaat nr. 7, 1. juuni 2022-meersoq 

 

Pissutsit atuuttut 

2025-mi juulip aallaqqaataanniit 2025-mi septembarip 30-ata tungaanut Sisimiuni 

angerlartitsisoqarnikuunngilaq tassanngaannartumik inissiisoqarnikuunanilu 

inissiisoqarnikuunnilgaq, meeqqat kommunini allanit inissinneqarsimasuusuni ilaqutariinnni 

paarsisartuni aammalu ulloq unnuarlu paaqinniffinniittunik sulianik malinnaatitsinernik arfinilinnik 

tigusisoqarnikuuvoq.   

 

Piffissami 202-mi juulip aallaqqaataanniit 2025-mi septembarip 30-ata tungaanut 

pingasukkaarinernit pingajuanni Maniitsumi nutaanik inissiisoqarnikuunngilaq, ataatsimiititaliamit 

akuerineqartunik tallimanik angerlartitsisoqarnikuuvoq aammalu Maniitsumi suliami 

saqqqumiussamit suliarineqartumi tallimat angerlartinneqassapput, aammattaaq angajoqqaatut 

oqartussaassusillit Qeqqata Kommunianit nuuttut peqatigalugit sulianik arfineq-marlunnik 

nassiussisoqarnikuuvoq. 

 

 
 

Qaammatinik pingasukkaarinerit pingajuata tungaanut Sisimiuni meeqqat inuusuttullu katillugit 34-

nit ilaqutariinni paarsisartuni inissisimasuupput. 

Qaammatinik pingasukkaarinerit pingajuata tungaanut Maniitsumi meeqqat inuusuttullu katillugit 

44-t ilaqutariinni paarsisartuni inissisimasuupput. 

Qeqqata Kommuniani meeqqat inuusuttullu katillugit 78-t ilaqutariit paarsisartuni 

inissisimasuupput. 

 

 
 

Qaammatinik pingasukkaarinerit pingajussaanni Sisimiuni meeqqat inuusuttullu 32-t ulloq unnuarlu 

paaqqinniffinnut inisseqqasuupput. 

Qaammatinik pingasukkaarinerit pingajussaanni Maniitsumi meeqqat inuusuttullu arfinillit ulloq 

unnuarlu paaqqinniffinnut inisseqqasuupput. 

 

Qeqqata Kommunia tamakkerlugu qaammatinik pingasukkaarinerit pingajuanni meeqqat 

inuusuttullu katillugit 38-t ulloq unnuarlu paaqqinnittarfinni inissisimasuupput. 

 

Qeqqata Kommunia tamakkerlugu taamaalilluni meeqqat inuusuttullu inissinneqarsimasut katillugit 

116-iupput. 

 

Qaammatinik pingasukkaarinerit siullianniilli Sisimiuni ulloq unnuarlu paaqqinnittarfinnut 

inissiisnerit meeqqanik sisamanik amerlinikuupput. 

Paarlattuanik qaammatit pingasukkaarinerit siulianniilli Maniitsumi ulloq unnuarlu 

paaqqinnittarfinnut inissitat arfineq-marlunnik ikilinikuupput.  

 

Qaammatinik pingasukkaarinerit siullianniilli Sisimiuni ilaqutariinnut paarsisartunut inissitat 

qulingiluanik amerlinikuupput. 

Maniitsumi ilaqutariini paarsisartuni inissisimasut meeqqamik ataatsimik amerlinikuupput. 

 

 
 

Piffissami 2025-mi juulip aallaqqaataanniit 2025-mi septembarip 30-ata tungaanut Sisimiuni 

nunaqarfinnil nalunaarutiginninnerit 96-iupput. 

Piffissami 2025-mi juulip aallaqqaataanniit 2025-mi septembarip 30-ata tungaanut Maniitsumi 

nunaqarfinnil nalunaarutiginninnerit 88-iupput. 

Qaammatinik pingasukkaarinerit pingajuanni Qeqqata Kommunia tamakkerlugu 

nalunaarutiginninnerit 184-iupput. 

Qaammatinik pingasukkaarinerit aappaannut sanilliullugu nalunaarutiginnisssuti 19-inik 

amerleriarput. 

Qaammatinik pingasukkaarinerit pingajuanni Sisimiuni socialvagtimut 73-eriarluni 

sianertoqarnikuuvoq 26-riarluni alakkarterinernik malitseqarnikuusunik. 

Qaammatinik pingasukkaarinerit pingajuanni Maniitsumi socialvagtimut 26-eriarluni 

sianertoqarnikuuvoq sisamariarluni alakkarterinernik malitseqarnikuusunik. 

 

Maniitsumi Sisimiunilu nalunaarutiginninnerit amerlarsusaat taamaaginnarpoq taamaattorlu 

socialvagtimik aggersaanerni kisitsisit assigiinngitsorujussuupput. 

Tassani Sisimiuni innuttaasut sulianillu suliarinnittut allat socialvagtimut sianernerusarunarput 

aammalu Sisimiuni ikinnerusunik nalunaarutiginnittoqartarluni, Maniitsumi 

nalunaarutiginnittussaatitaaneq atorneqarnerulluni socialvagtimullu saaffiginnittarani. 

 
HANDICAPOMRÅDET 3.KVT. 2025 Sisimiut MANIITSOQ  

 Innuttaasut amerlassusaat    Inersimasut Meeqqat  Inersimasut Meeqqat 

 Danmarkimi ulloq unnuarlu paaqqinnittarfiit  9 0 7 0 

 Kalaallit Nunaanni ulloq unnuarlu 

paaqqinnittarfiit  
6 3 7 0 

 Innuttaasut najugaqaqatigiiffinniittut 

amerlassusaat  
35  12  

 

Innarluutilinnut immikkooortortami inissiinermut kisitsit Kalaallit Nunaanni inersimasumik 

ataatsimik meeqqamillu ataatsimik amerleriarput, tamatuma saniatigut qaammatinik 

pingasukkaarinerit siulliannut sanillilugu Kalaallit Nunaanni Danmarkimilu inissinneqrsimasunut 

kisitsisit taamaaginnarput.  

 

Atuilluartuunissakkut kingunerisinnaasai 

Oqaaseqaatissaqanngilaq 

 

Aningaasaqarnikkut allaffissornikkullu kingunerisinnaasai 

Oqaaseqaatisaqanngilaq. 

 

Allaffeqarfiup naliliinera 

Sisimiuni Maniitsumilu Atugarissaarnermut immikkoortortaq meeqqanut inuusuttunullu 

ilaqutariinnut paarsisartunut, namminersortunut aamma namminersorlutik oqartussanit 

pigineqartunut ulloq unnuarlu paaqqinniffinnut inissinneqarsimasunut ukkatarinnippoq, taamatullu 

kikkut angerlartinneqarsinnaanersut maannamut aamma ukkatarineqarluni. 

Meeqqanik, inuusuttunik angerlartitsinissamut immikkoortortami ingerlatseriaatsit akuerisaasut 

malinneqartarlutik. 

Innersuussut 

Atugarissaarnermut Immikkoortortap Atugarissaarnermut ataatsimiititaliamut innersuussutigaa; 

 

1. meeqqat, inuusuttut inersimasullu Qeqqata Kommunianit ilaqutariinnut paarsisartunut 

aammalu ulloq unnuarlu paaqqinnittarfinnut piffissami 2025-mi juulip aallaqqaataannit 

2025-mi septembarip 30-ata tungaanut inissinneqarnikut pillugit paasissutissiissut 

tusaatissatut tiguneqassasoq 

2. suliaq Aningaasaqarnermut Ataatsimiititaliamut Kommunalbestyrelsimullu 

paasissutissiissutitut ingerlateqqinneqassasoq 

 

Aalajangiineq 

Innersuussut tusaatissatut tiguneqarpoq suliarlu Aningaasaqarnermut Ataatsimiititaliamut 

Kommunalbestyrelsimullu paasissutissiissutitut ingerlateqqinneqassaaq. 

 

Ilanngussat 

1. Qaammatinik pingasukkaarinerit pingajuanni meeqqat ilaqutariinni paarsisartuni 

inissinneqarnikut, Sisimiut  

2. Qaammatinik pingasukkaarinerit pingajuanni meeqqat ulloq unnuarlu paaqqinnittarfinnut 

inissineqarsimasut, Sisimiut 

3. Qaammatinik pingasukkaarinerit pingajuanni nalunaarutiginninnerit amerlassusaat, Sisimiut 

4. Qaammatinik pingasukkaarinerit pingajuanni meeqqat ilaqutariinni paarsisartuni 

inissinneqarnikut, Maniitsoq 

5. Qaammatinik pingasukkaarinerit pingajuanni meeqqat ulloq unnuarlu paaqqinnittarfinnut 

inissineqarsimasut, Maniitsoq 

6. Qaammatinik pingasukkaarinerit pingajuanni nalunaarutiginninnerit amerlassusaat, Maniitsoq 

7. Kalaallit Nunaanni Danmarkimilu inuit innarluutillit inissinneqarsimasut, Maniitsoq 

8. Kalaallit Nunaanni Danmarkimilu inuit innarluutillit inissinneqarsimasut, Sisimiut 

08. Tamalaat 

 

Imm. 8.1 Tamalaat 

 

Soqanngilaq. 

 

 


